
Gaur egun, askotariko 
prozesu global edo 
orokorrak gertatzen 
ari dira, hala nola klima 
aldaketa, deforestazioa, 
biodibertsitatea galtzea, 
kutsadura gehiegi edo itsas 
maila igotzea; gertaera horiek 
ondorio larriak eragiten dituzte 
ingurumenean eta pertsonengan, eta 
giza jardueraren emaitza dira.

Biodibertsitatea –bai itsasokoa, bai lurrekoa– eta 
ekosistemen osasuna arriskuan daude giza 
jarduerak ingurumenean duen eraginagatik. 
Naturaren Kontserbaziorako Nazioarteko 
Erakundearen datuen arabera, gaur egun 5.200 
espezie daude galzorian, hau da, ugaztun eta 
anfibioen % 25, arrainen % 34 eta hegaztien % 11. 
Lurreko espezieen % 80 basoetan bizi dira eta 
1,6 miloi pertsona inguru basoen mendeko dira 
bizirauteko; alabaina, eta nahiz eta suntsitzearen 
erritmoa murriztu egin den azken urteotan, 13 milioi 

hektarea baso suntsitzen dira urtean 
eta beste 3,6 milioi desertifikazioaren 

eraginpean daude, hainbat 
eremuren etengabeko narria-

dura dela eta.
Bestalde, Lurreko itsaso 
eta ozeanoen % 40 giza 
jardueraren eraginpean 
daude, eta kutsadura, 
itsas bizitzaren murrizketa 
eta kostaldeko habitaten 
galera ere sartzen dira 
hor. Aldi berean, 3.000 

milioi pertsona baino 
gehiago kostaldeko eta 

itsasoko biodibertsitatearen 
mende daude, haien bizibide 

den aldetik.
Lurzoruan eta ur horniduran 

eragindako kalteak ere nabariak dira, 
eta bi elementu horiek funtsezkoak dira gure 
gizarteetarako. Giza jardueraren emaitza diren 
hondakin uren % 80 baino gehiago ibaietara edo 
itsasora isurtzen dira, baina inolako tratamendurik 
egin gabe kutsadura murrizteko; era berean, 1.400 
milioi pertsona baino gehiago ibai arroetan bizi dira 
eta baliabide hidrikoen erabilerak birsorkuntzaren 
gutxieneko maila gainditzen du. Halaber, lehorteen 
eta desertifikazioaren ondorioz, urtean 12 
milioi hektarea lur galtzen dira (23 minutu 
bakoitzeko); galdutako lur horietan 20 milioi tona 
ale landatu ahal izango zitezkeen.

Ingurumena, 
eskubidea  
Giza Eskubideak zera dira, pertsona orok berezko 
dituen duintasuna, osotasuna eta oinarrizko eskubideak 
aitortzeko mekanismoa. Giza Eskubideen Nazioarteko 
Gutuna da eskubide unibertsalen munduko akordio 
guztiak biltzen dituen lege sorta, besteak beste, 1948. 
urteko Giza Eskubideen Aldarrikapen Unibertsala.

Ingurumenaren narriadura eragozpen izaten da 
Giza Eskubideen Nazioarteko Gutunaren helburuak 
betetzeko eta pertsona oro jaiotzetik dagozkion 
eskubideak baliatu ahal izateko. Giza Eskubideen 
Kontseiluak onartu duenez, ingurumeneko kalteak “are 
nabariagoak izango dira lehendik egoera ahulean 
dauden biztanleria sektoreetan”.

Ingurumenaren narriaduraren ondorio kaltegarriak 
bereziki pairatzen dituzte emakumeek, haurrek, lekuz 
aldarazitakoek eta errefuxiatuek edo herri indigenek. 
Bereziki nabarmentzekoa da herri indigenen kasua, 

ingurumenarekiko mendekotasun handia dutela, bai 
fisikoki, bai kulturari dagokionez. Herri indigenen kultura 
naturarekin estu-estu lotuta dago eta gune naturaletan 
bizi dira, modu berezi batean; beraz, ingurumenaren 
narriadurak arriskuan jartzen du haien osasunerako, 
elikagaiak izateko, ura lortzeko, etxebizitza izateko eta 
jabetza pribatuaren eskubideak baliatzea eta, gainera, 
haien kultura eskubideen eta eskubide kolektiboen 
urraketa ere badakar.

Lurraren  
eskubideak  
Kontzeptu hori oso erreala da zenbait kulturatan, baina 
egun bizi garen mundu global honetan, ez da behar 
bezainbeste aintzat hartzen. Ama Lurraren Eskubideen 

Adierazpen Unibertsala Cochabamba-n (Bolivia) onartu 
zen, “Klima Aldaketari eta Ama Lurraren Eskubideei 
buruzko Herrien Mundu Konferentzian”; adierazpenaren 
arabera: “guztiok gara Ama Lurraren parte, elkarren 
mendeko eta elkarri lotuta gauden izakien bizi 
komunitate zatiezina, etorkizun komuna duena” 
eta “elkarren mendeko den bizi komunitate batean, 
ezinezkoa da eskubideak gizakiei soilik aitortzea, Ama 
Lurrarengan desoreka eragin gabe”.

Emakumeen 
egoera
Klima aldaketaren eraginez bio-
dibertsitatea eta natura baliabideak 
lortzeko aukera galtzen dira, eta 
ondorio horiek areagotu egiten dute 
gizonen eta emakumeen artean 
lehendik dagoen desparekotasuna. 
Emakumeek sekulako erronka 
multzoari egin behar diote aurre:
• 	89 herrialdetako datuak kontuan izanik, 

pobrezia egoeran bizi diren emakume eta 
neskak 330 milioi baino gehiago dira. Horrek 
esan nahi du 104 emakume egunean 1,90 USD 

baino gutxiagorekin bizi direla, egoera horretan dauden 
100 gizon bakoitzeko.

• Garapen bidean dauden herrialdeetako 
hiriguneetan bizi diren emakume 

eta nesken ehuneko 50etik gora 
baldintza desegokietan bizi dira, 
honako baliabide hauetako bat, 
gutxienez, falta dutela: ur garbia 
izateko aukera, osasun instalazio 
hobetuak, etxebizitza iraunkorra 
eta bizitzeko toki nahikoa.

• 2010. urtetik 2015. urtera bitarte, 
3,3 milioi hektarea baso galdu ziren 

munduan. Landa inguruneetako 
emakume pobreak erabilera 

komuneko baliabideen mende bizi 
dira eta, beraz, baliabide horiek agortzen 

direnean egoera bereziki ahulean geratzen dira.

2030 Agenda benetan asmo handikoa eta eraldatzailea 
da, 3 ezaugarri hauek dituen aldetik:
• 	Osotasuna: Garapen iraunkorraren erronkak eta 

17 GIHak elkarri lotuta daude eta, beraz, soluzio 
integratuak eskatzen dituzte. Adibidez, pobrezia 
desagertzea (1. GIH) estu-estu loturik dago gosea 
amaitzearekin (2. GIH), genero berdintasunarekin 
(5. GIH), lan duinarekin (8. GIH) eta ekosistema 
osasungarriekin (14. eta 15. GIH).

•	Unibertsaltasuna: 2030 Agenda unibertsala da, 
h a u da, herrialde eta pertsona guztientzat da, 

erantzukizun komun baina berezituen 
printzipioei jarraikiz. Herrialde 
guztiek dituzte betebeharrak eta 
erantzukizunak garapen iraunkorra 
sustatzeari dagokionez, baina 
errealitate eta gaitasun guztiak 
aintzat hartuta.

2030 Agenda 
eta Garapen 
Iraunkorrerako 
Helburuak 
2015eko irailaren 25ean, Nazio Batuen Batzar Nagusiko 
kide guztiek Garapen Iraunkorrerako 2030 Agenda 
onartu zuten; Garapenari buruzko Goi Bileraren 
azken adierazpenean jasota dago Agenda: “Gure 
mundua eraldatzea: Garapen Iraunkorrerako 
2030 Agenda”. 2016ko urtarrilaren 1ean hasi zen 
indarrean, eta 15 urteko epea ezartzen du pobrezia 

desagerrarazteko, planeta babesteko eta pertsona 
guztiek oparotasuna bermatzeko.

2030 Agendak tresna bat izan nahi du, mundu osoko 
giza garapen iraunkorraren alde borrokatzeko tresna eta, 
horretarako, Garapen Iraunkorraren 17 Helburuak 
finkatu ditu; aldi berean, helburu horietan 169 xede biltzen 
dira, garapeneko agendetan klasikoak diren gaiei buruzkoak, 
hala nola pobrezia, gosea, desparekotasuna eta abar, baina 
baita beste batzuk ere (ura eta saneamendua, ekonomiaren 
hazkundea, azpiegiturak, klima aldaketa, energia, 
biodibertsitatea, generoa eta abar), ingurumenarekin lotura 
handiagoa dutenak eta herrialde guztiak lotzen dituztenak.

Egia esan, lehenengoa aldia da NBEk ahalegin beraren 
barruan biltzen dituela pobrezia desagerrarazteko 
konpromisoa eta planetarekiko konpromisoa, ulertu baitu 
ezinezkoa dela garapen benetan inklusiboa eta 
iraunkorra lortzea ez badira ekonomiaren, gizartearen 
eta ingurumenaren ikuspegiak txertatzen.

Agendaren  
ezaugarriak 

• 	Inor atzean ez uztea: Printzipio horri jarraikiz, behar 
handiena duten pertsonengana iritsi behar da 
lehenik, atzeen geratu direnez, eta egoera ahulean 
dauden pertsonak ahaldundu behar dira, edo arreta 
berezia eman behar zaie herrialde ahulenei.

“Pobreziaren aurkako borrokan ingurumenaren, uraren 
eta saneamenduaren kudeaketa esperientzien bitartez 
Gipuzkoako gizartea eraldatzeko” (GFA 2018 ERAL 012/01) 
proiektuaren hezkuntza materiala. ICLI GGKEk eta Zabalketa Elkarteak 
koordinatutako proiektua, Gipuzkoako Foru Aldundiak kofinantzatuta 
“Pobreziaren Aurkako Ingurumen Iraunkortasunaren Nazioarteko 
Sarearen” elkarlanaren esparruan.

Gaur egun, aurrera egitea lortu da toki askotan baina, 
oro har, Helburuak betetzera bideratutako neurriak ez 
dira behar bezain azkar eta behar den eskalan garatzen 
ari oraindik. 2020. urteak asmo handiko ekintzen 
hamarkadaren hasiera izan behar du, 2030ean Helburuak 
betetzearren.

Hamarkada  
bete ekintza 
Munduko  
Helburuak 
betetzeko

UNESCO Etxea irabazi asmorik gabeko elkartea 
da, 1991n sortua, euskal esparruan UNESCOren 
printzipio eta programak sustatzeko (Nazio  
Batuen Erakundea, hezkuntza, zientzia eta kultura). 

UNESCO Etxea desberdinen arteko lankidetza 
sortzeko topagunea da: gizarte zibila, erakunde 
publikoak, sektore pribatua eta herritarrak.

Ekintzen hamarkada horretan, munduko erronka 
nagusiei aurre egiteko konponbide iraunkorrak bizkortu 
behar dira; pobrezia eta genero berdintasunarekin 
hasi, eta klima aldaketa, desparekotasuna eta arrakala 
finantzarioaren amaierarekin bukatu.
Gizarteko sektore guztiek mobilizatu behar dute 
ekintzen hamarkada honetarako, hiru mailatan: mundu 
osoko ekintzak, tokiko ekintzak eta pertsonek 
egindako ekintzak, eta hor sartzen dira gazteak, gizarte 
zibila, komunikabideak, sektore pribatua, sindikatuak, 
zirkulu akademikoak eta beste alde interesdun batzuk, 
betiere beharrezkoak diren eraldaketak bultzatuko dituen 
mugimendu geldiezina sortzearren.
UNESCO Etxea aktiboki ari da prozesu horretan lanean, 
garapen-agenda berri horren jarraipena egiten, eta horren 
inguruko eztabaidak euskal gizarteari helarazten 
saiatzen da, Agenda 2030 ezartzen laguntzeko, giza 
eskubideen eta generoaren ikuspegitik giza garapen 
iraunkorra lortzeko.


